
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari

va tarjimashunoslik

08.00.01 – Iqtisodiyot nazariyasi
08.00.02 – Makroiqtisodiyot

08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

O‘ZBEKISTON RESPUBLIKASIDA 
DAVLAT BYUDJETI DAROMADLARINI 
SHAKLLANTIRISHDA SOLIQLARNING ROLI
P.SH. Usmonov
Samarqand iqtisodiyot va servis instituti
Moliya kafedrasi dotsent v.b. PhD.

Annotatsiya. Mazkur maqolada O‘zbekiston Respublikasi davlat byudjeti daromadlarini shakllantirishda 
soliqlarning tutgan o‘rni hamda 2020–2024-yillardagi daromadlar dinamikasi tahlil qilingan. Tahlil natijasida 
asosiy soliq turlari bo‘yicha o‘sish tendensiyalari, ayrim yo‘nalishlardagi muammolar hamda byudjet 
daromadlarini oshirish imkoniyatlari yoritilgan.

Kalit so‘zlar: davlat byudjeti, soliq tushumlari, fiskal siyosat, QQS, foyda solig‘i, daromad solig‘i, byudjet 
daromadlari, iqtisodiy o‘sish, soliq ma’murchiligi, O‘zbekiston.

Аннотация. В данной статье проанализирована роль налогов в формировании доходов 
государственного бюджета Узбекистан, а также динамика доходов за 2020–2024 годы. По результатам 
анализа выявлены тенденции роста по основным видам налогов, определены проблемы в отдельных 
направлениях и рассмотрены возможности увеличения бюджетных доходов.

Ключевые слова: государственный бюджет, налоговые поступления, фискальная политика, 
НДС, налог на прибыль, подоходный налог, бюджетные доходы, экономический рост, налоговое 
администрирование, Узбекистан.

Annotation. This article analyzes the role of taxes in the formation of public budget revenues in 
Uzbekistan, as well as the dynamics of revenues for the period 2020–2024. The findings highlight growth 
trends across major tax categories, identify challenges in specific areas, and outline opportunities to increase 
budget revenues.

Keywords: state budget, tax revenues, fiscal policy, VAT, corporate income tax, personal income tax, 
budget revenues, economic growth, tax administration, Uzbekistan.

Kirish
Milliy daromadni qayta taqsimlashning asosiy vositasi sifatida soliqlar muhim ahamiyat kasb etadi. Aynan 

shu orqali davlat byudjeti daromadlarining asosiy qismi shakllantiriladi. Deyarli barcha mamlakatlarning 
markaziy byudjetlarida soliq tushumlari umumiy daromadlarning 90 foizini tashkil etadi.

Davlat byudjetining daromad qismini shakllantirishda yana bir muhim manba — boshqa darajadagi 
byudjetlardan ajratiladigan moliyaviy yordam shakllaridir. Ular dotatsiya, subvensiya, subsidiya yoki boshqa 
qaytarilmaydigan mablag‘lar ko‘rinishida bo‘lishi mumkin.

M A V Z U G A  O I D  A D A B I Y O T L A R  S H A R H I
Mahalliy byudjetlar daromadlari bilan xarajatlar mutanosibligi masalasi tarixan o‘rganiladigan mavzulardan 

biri hisoblanadi. “Moliyaviy mustaqillik (fiskal avtonomiya) — hukumatning turli darajalari o‘rtasida mas’uliyat va 
daromadlarni taqsimlash kabi institutsional tuzilmaning muhim tarkibiy qismidir. Fiskal avtonomiyani solishtirish 
va baholashning keng tarqalgan usuli — resurslar, daromad va xarajat vakolatlari hamda mas’uliyatning qay 
darajada mahalliy davlat boshqaruvi va hokimiyati organlari nazorati ostida ekanligi bilan aniqlanadi” [1].

Mahalliy davlat hokimiyati va boshqaruvi organlarining asosiy moliyaviy rejasi bo‘lgan mahalliy byudjetlar 
masalalariga oid ilmiy qiziqishlar va munozaralar XX asrning o‘rtalarida shakllana boshlagan. Xususan, Charles 
Tieboutning mahalliy xarajatlar nazariyasiga bag‘ishlangan maqolasida nomarkazlashtirishning aholi turmush 
farovonligiga ta’siri borasida ilgari surilgan ilmiy qarashlar keng muhokamalarga sabab bo‘lgan [2].

Mazkur tadqiqotlardan so‘ng, Richard A. Musgrave tomonidan chop etilgan “Davlat moliyasi nazariyasi” 
asarida ko‘p pog‘onali hukumat tizimlarining o‘ziga xos xususiyatlari, davlat sektorining funksiyalari hamda 
ishlash mexanizmlari bo‘yicha tizimli yondashuv bayon etilgan [3].

Iqtisodchi Michael Goldsmith tadqiqotlarida ta’kidlanishicha, “mahalliy hokimiyatning moliyaviy mustaqilligi 

o‘z hududini boshqarish va mavjud resurslardan eng samarali foydalanish orqali aholiga sifatli xizmat 
ko‘rsatishning muhim shartidir” [4].

Beer-Toth fikricha, “mamlakatda ko‘rsatiladigan davlat xizmatlarining sifati va miqdori davlat sektorining 
turli subyektlari o‘rtasidagi o‘zaro munosabatlarni tartibga soluvchi moliyaviy qoidalar va rag‘batlantiruvchi 
mexanizmlarga bog‘liq” [5].

Shuningdek, iqtisodchi olimlar Oulasvirta va Turala fikricha, “fiskal nomarkazlashtirish mahalliy 
hukumatlarning mahalliy soliq to‘lovchilar oldida yetarli moliyaviy mustaqillik va hisobdorlikka erishishi uchun 
o‘z daromad manbalarini nazorat qilishini talab qiladi” [6].

T A D Q I Q O T  M E T O D O L O G I YA S I
Maqolani tayyorlashda adabiyotlarning tizimli tahlili asosida O‘zbekiston Respublikasida davlat byudjeti 

daromadlarini shakllantirishda soliqlarning muhim ahamiyatga ega ekanligi o‘z ifodasini topgan.
Tahlil va natijalar
Jadval ma’lumotlari tahlili shuni ko‘rsatadiki, 2020–2024-yillar davomida O‘zbekiston Respublikasi davlat 

byudjeti daromadlarida barqaror o‘sish tendensiyasi kuzatilgan. Jami daromadlar hajmi 2020-yilda 132 938,0 
mlrd so‘mni tashkil etgan bo‘lsa, 2024-yilga kelib 274 488,9 mlrd so‘mga yetgan. Bu esa tahlil qilinayotgan davrda 
byudjet daromadlari qariyb ikki baravarga oshganini ko‘rsatadi hamda mamlakatda amalga oshirilayotgan fiskal 
siyosatning samaradorligidan dalolat beradi.

Daromadlar tarkibida eng katta ulush qo‘shilgan qiymat solig‘iga (QQS) to‘g‘ri kelmoqda. Ushbu soliq turi 
bo‘yicha tushumlar 2020-yilda 31 177,4 mlrd so‘mdan 2024-yilda 59 280,0 mlrd so‘mgacha oshgan. Bu holat 
iqtisodiyotda tovar va xizmatlar aylanmasining kengayganini hamda soliq ma’murchiligining takomillashganini 
ko‘rsatadi.
1-jadval
Oʻzbekiston Respublikasining davlat budjeti daromadlari koʻrsatkichlari [7]

№ KO’RSATKICHLAR
2020-y 2021-y 2022-y 2023-y 2024-y

trln.soʻm trln.soʻm trln.soʻm trln.soʻm trln.soʻm
1 Foyda soligʻi 28712,2 38363,3 37649,9 40778,9 52619,7

2 Jismoniy shaxslardan olinadigan 
daromad solig‘i 15 140,80 18917,7 24284,5 2407,3 2895,5

3 Aylanmadan olinadigan soliq 1 353,90 1649,4 2512,7 29917,4 35383,9
4 Qo‘shilgan qiymat solig‘i 31177,4 38439 52189,4 57885,3 59280
5 Aksiz soligʻi 11697,3 13086,5 13455 15834,4 19059,9

6 Bojxona boji 3553,7 4764,9 5745,7 9606,1 10001

7 Mol-mulk solig‘i 1974,3 2457,3 4015,4 5097,7 6804,7

8 Yer soligʻi 2386,7 4082,8 5305,9 6890,1 8215,6

9 Yer qaʼridan foydalanganlik uchun 
soliq 16417,1 15811,9 13887,4 15300,3 20169,6

10 Suv resurslaridan foydalanganlik 
uchun soliq 478,8 684,4 704,1 791,4 1172,7

11 Boshqa daromadlar 20045,8 26542,2 42113,7 47211,8 58886,3
JAMI DAROMADLAR 132938 164799,4 201863,7 231720,7 274488,9

Aylanmadan olinadigan soliq bo‘yicha eng yuqori o‘sish sur’ati qayd etilgan bo‘lib, 2020-yilda 1 353,9 mlrd 
so‘mdan 2024-yilda 35 383,9 mlrd so‘mgacha keskin oshgan. Bu holat kichik va o‘rta biznes subyektlarining 
ko‘paygani, shuningdek, soddalashtirilgan soliq tizimining keng qo‘llanilayotganini ko‘rsatadi.

Aksiz solig‘i va bojxona bojlari tushumlarida ham izchil o‘sish kuzatilgan. Xususan, aksiz solig‘i 11 697,3 
mlrd so‘mdan 19 059,9 mlrd so‘mgacha, bojxona bojlari esa 3 553,7 mlrd so‘mdan 10 001,0 mlrd so‘mgacha 
oshgan. Bu ko‘rsatkichlar ichki iste’mol bozori va tashqi savdo aylanmasining kengayganini anglatadi.

Mol-mulk va yer soliqlari bo‘yicha tushumlar ham sezilarli darajada oshgan. Bu esa kadastr tizimidagi 
islohotlar, mulk va yer obyektlarini hisobga olish tizimining takomillashgani bilan bog‘liq.

Shu bilan birga, jismoniy shaxslar daromad solig‘i bo‘yicha keskin pasayish kuzatilgan. 2022-yilda 24 284,5 
mlrd so‘mni tashkil etgan ushbu ko‘rsatkich 2023-yilda 2 407,3 mlrd so‘mga tushib ketgan. Bu holat noformal 
bandlikning yuqori ulushi, soliq imtiyozlari yoki hisob-kitob metodologiyasidagi o‘zgarishlar bilan izohlanishi 

mumkin.
Shuningdek, “boshqa daromadlar” moddasi bo‘yicha ham yuqori o‘sish qayd etilgan bo‘lib, bu davlat 

daromadlarining diversifikatsiya qilinayotganini hamda qo‘shimcha moliyaviy manbalar jalb etilayotganini 
ko‘rsatadi.

Umuman olganda, tahlil natijalari davlat byudjeti daromadlarining shakllanishida soliq tushumlarining hal 
qiluvchi o‘rin tutishini, shuningdek, iqtisodiy islohotlar natijasida daromad bazasining kengayib borayotganini 
tasdiqlaydi. Biroq ayrim yo‘nalishlarda, xususan, jismoniy shaxslar daromad solig‘i bo‘yicha mavjud 
muammolarni bartaraf etish byudjet barqarorligini yanada mustahkamlashda muhim ahamiyat kasb etadi.

Shuningdek, byudjet daromadlarining ko‘plab manbalari (bojxona bojlari, aksizlar, yer qa’ridan foydalanish 
solig‘i) iqtisodiy resurslardan oqilona foydalanishga, ularning bahosini to‘g‘ri belgilashga hamda ekologik 
barqarorlikni ta’minlashga xizmat qilmoqda. Bu esa davlat moliyaviy mustaqilligini ta’minlashda muhim 
omillardan biridir.

2020–2024-yillar davomida O‘zbekiston Respublikasi davlat byudjeti daromadlari tarkibida soliq 
tushumlarining o‘zgarishi chiziqli grafikda yaqqol aks ettirilgan. Mazkur grafik tahlili byudjet daromadlarining 
tarkibiy tuzilmasi va har bir soliq turi bo‘yicha dinamik o‘zgarishlarni aniqlash imkonini beradi. Grafikdan 
ko‘rinib turibdiki, eng katta hajmdagi daromadlar qo‘shilgan qiymat solig‘i (QQS) va foyda solig‘i hisobidan 
shakllanmoqda.

1-rasm. Budjet daromadlarining yillar kesimida oʻzgarishi [7]

QQS bo‘yicha chiziqli grafik eng yuqori cho‘qqini egallab, mazkur ko‘rsatkichning yildan-yilga barqaror 
o‘sib borayotganini namoyon etadi. Bu esa tovar va xizmatlar aylanmasining kengaygani, shuningdek, soliq 
bazasining ortgani hamda elektron soliq hisoboti tizimlarining joriy etilishi bilan bog‘liqdir. Foyda solig‘i ham 
grafikda QQSdan keyingi o‘rinda turib, ijobiy o‘sish tendensiyasini ko‘rsatmoqda.

X U L O S A  VA  TA K L I F L A R
Davlat byudjeti daromadlarini oshirish, soliq tizimi samaradorligini kuchaytirish hamda iqtisodiy barqarorlikni 

ta’minlashga xizmat qiluvchi quyidagi ilmiy-amaliy takliflarni keltirish mumkin:
• Jismoniy shaxslar daromad solig‘i tushumlarini barqaror oshirish imkoniyatlari mavjud. Norasmiy 

bandlikni qisqartirish maqsadida mehnat munosabatlarini legallashtirish, raqamli hisob-kitob tizimlarini (onlayn 
nazorat, elektron shartnomalar) keng joriy etish muhim ahamiyatga ega. Natijada soliq bazasi kengayadi va 
jismoniy shaxslardan tushumlar barqaror o‘sish tendensiyasiga ega bo‘ladi;

• Ayrim soliq turlari bo‘yicha tushumlar o‘sishi ularni yanada barqarorlashtirish imkonini beradi. 
Soliq tushumlarini diversifikatsiya qilish, ya’ni yangi soliq manbalarini joriy etish va mavjudlarini optimallashtirish 
maqsadga muvofiqdir. Natijada davlat byudjeti daromadlarining barqarorligi kuchayadi hamda tashqi omillarga 
bog‘liqlik kamayadi;

• Aylanmadan olinadigan soliq bo‘yicha yuqori o‘sish dinamikasi tizimli rivojlantirish imkonini 
yaratadi. Kichik va o‘rta biznes subyektlari uchun soliq yukini optimal taqsimlash va ularni bosqichma-bosqich 
umumiy soliq tizimiga integratsiya qilish zarur. Bu orqali soliq tizimi shaffofligi oshadi va byudjet tushumlari 
uzoq muddatli barqarorlikka ega bo‘ladi;



M U H A N D I S L I K  VA  I Q T I S O D I Y O T

645

2026-yil, aprel.  № 4-son (2)

• Soliq ma’murchiligini takomillashtirish uchun keng imkoniyatlar mavjud. Uni to‘liq raqamlashtirish, 
“big data” va sun’iy intellekt asosida soliq nazoratini kuchaytirish muhim yo‘nalish hisoblanadi. Natijada soliq 
yig‘imlarining samaradorligi oshadi va yashirin iqtisodiyot ulushi qisqaradi;

• Resurs soliqlaridan foydalanish samaradorligini yanada oshirish zarur. Yer, suv va yer qa’ridan 
foydalanish bo‘yicha tushumlarni optimallashtirish, ekologik soliqlar va “yashil iqtisodiyot” mexanizmlarini joriy 
etish muhim ahamiyatga ega. Bu orqali tabiiy resurslardan oqilona foydalanish ta’minlanadi hamda qo‘shimcha 
byudjet daromadlari shakllanadi.

